
1. EKOIZPEN ZIENTIFIKOAREN ATARIA 
Universidad del País Vasco/Euskal Herriko Unibertsitatearen (UPV/EHU) 
ekoizpen zientifikoa dago jasota atarian. UPV/EHUren ikerketa jarduera 
ikusarazi eta gardentasunez tratatzen du, emaitzen eta eraginaren analisiaren 
bidez, eta hura kontsultatzeko aukera ematen du, jakintza arloen, sailen, 
ikastegien, ikertaldeen eta ikertzaileen arabera. 

Abantailak: 

• Leku bakarrean biltzea UPV/EHUko ikertzaileen eta unitateen ekoizpen 
zientifikoa. 

• Ekoizpen hori ikusgai jartzea eta are gehiago zabaltzea zientzialari 
komunitatean, testu osoak eskuratzeko aukera emanez. 

• Hainbat iturritatik datozen argitalpenak biltzea eta horiek aldizka 
eguneratzea. 

• Adierazle bibliometrikoak eskaintzea, banaka zein unitateka. 
• Ikertzaileen eta unitateen ekoizpen zientifikoa osatzeko aukerak 

ematea. 

Gaur egun, UPV/EHUn egoera aktiboan dauden ikertzaileak biltzen ditu 
atariak, bai eta 2021az geroztiko ikertzaile ohiak ere. 

2. EGITURA ETA ANTOLAKETA 
Atarian, hiru arlo handitan antolatuta dago informazioa: taldeak, ikertzaileak 
eta emaitzak. 

2.1 Taldeak 

Ikertaldeen ikerketa jarduerari buruzko informazioa ageri da, sailen, 
ikastegien eta taldeen indarraldiaren arabera antolatuta.  

Taldeen indarraldia honela egituratu da: talde finkatuak, UPV/EHUko talde 
aktiboak eta amaitutako taldeak. 

2.2 Ikertzaileak 

Sailen, ikastegien eta jakintza arloen arabera antolatu dira ikertzaileak. 

 

2.3 Emaitzak 

Ekoizpen zientifikoa eta adierazle globalak ageri dira bertan. 

Atal hauek ditu: argitalpenak, sarbide irekia, tesiak, lankidetza, patenteak eta 
adierazle globalak. 

3. EDUKIAK 

Ikertzaileen ekoizpen zientifikoa biltzen du. Banakakoa (ikertzailearen profila) 
zein ikertalde, sail eta ikastegietan taldekatuta egindakoa. 

Talde, sail eta ikastegi bakoitzaren datuetara sartzeko aukera ere ematen du, 
baita UPV/EHUren emaitza globalak kontsultatzekoa ere. 

3.1 Ikertaldeak 
Talde bakoitzaren barruan, hari buruzko xehetasunak daude, bai eta proiektu, 
argitalpen, kideen lankidetza, tesi, patente eta adierazleei buruzko 
informazioa ere. 

XEHETASUNA 

Taldeko arduradunari buruzko informazioa dago, eta ikertzaileen profilera 
sar daiteke (UPV/EHUkoak diren taldekideak bakarrik ageri dira). 

 

TALDEAREN PROIEKTUAK  

Indarrean dauden proiektuak eta bukatutako proiektuak ageri dira. 

TALDEAREN ARGITALPENAK 

Taldearen argitalpenak ageri dira, urteka banatuta. Dokumentu motaren 
arabera iragazi daitezke, eta sarbide irekikoak ere badaude. 

 
 

 

TALDEAREN LANKIDETZAK 

Taldearen argitalpenetako laguntzaileak ageri dira. Grafikoki ere ageri 
dira laguntzaile horiek, adierazita zer erakundetakoak diren. 

 



 
 

6 
 

TALDEAREN TESIAK ETA PATENTEAK 

Ikertaldeko kideek zuzendutako tesiak eta patenteak ageri dira. 

 
 

 

TALDEAREN ADIERAZLEAK 

Taldearen argitalpenei dagozkien adierazleak ageri dira. 

3.2 Sailak eta ikastegiak 

Sailek zein ikastegiek informazio hau ematen dute: haiei buruzko 
xehetasunak, saileko edo ikastegiko ikertzaileak, ikertaldeak, proiektuak, 
argitalpenak, laguntzaileak, tesiak, patenteak eta adierazleak. 

Ikertzaileak: 

 
Taldeak: 

 

3.3 Ikertzailearen profila 

PROFILAREN EDUKIA 

Norberaren informazioa: 

UPV/EHUren iturrietatik lortutako datuetatik abiatuta, Unibertsitatean 
egoera aktiboan dauden ikertzaileei eta 2021az geroztiko ikertzaile ohiei 
buruzko informazioa lortu eta eguneratzen da. 

Datuak: 
• Izena 
• Kategoria profesionala 
• Saila, ikastegia, campusa eta jakintza arloa 
• Posta elektroniko instituzionala 

Egile profilak: 

Eskuragarri dauden egile profilak ageri dira, hala nola Dialnet ID, Scopus ID, 
ORCID, Researcher ID, Google Scholar eta beste profil batzuk, Liburutegiak 
baliozkotu dituenak. Horietakoren bat falta izanez gero, laguntza eska 
dakioke Liburutegiari, “ikertzaile profilak” sortu eta mantentzeko. 

 

 

Ekoizpen zientifikoa: 
 
Ikertzailearen profiletik, informazio hau ematen da: 

• Ikertzailearen argitalpenak (zerrenda) urteka, dokumentu motaren 
arabera iragazteko aukerarekin. Argitalpen bakoitzean, hura 
deskribatzeko datuak, adierazleak, dokumenturako sarbidea eta, aukera 
izanez gero, testu osoa ageri dira. 

 

• Laguntzaileak (zerrenda), adierazita zer argitalpen egin dituzten 
elkarrekin eta zer erakundetakoak diren. 

• Defendatutako eta zuzendutako tesiak, Dialneten sartutako 
informazioaren arabera, eta tesien epaimahaietan izandako parte 
hartzea. 

• Argitalpenei buruzko adierazle bibliometriko globalak. 

 

https://www.ehu.eus/eu/web/biblioteka/zientzialari-sinadura-eta-ikertzaile-profilak

• Patenteak: ikertzaileak patenteak baditu, erlaitz propio batean 
agertuko dira. 
 

 
• Proiektuak: ikertzaileak ikerketa proiektuetan parte hartzen badu edo 

parte hartu badu, erlaitz propio batean agertuko dira. 

 

Scopus, WOS eta Dialnet 
Métricaseko aipuak egile 
profilari lotuta daude, eta 
grafikoak eta aipu gehien 
dituzten argitalpenetarako 
estekak ere badaude. 

Google Scholarreko aipuak 
Google Scholarreko profilari 
lotuta daude. 

 

Adierazleak motaren 
eta kuartilen arabera, 
argitalpenen erregistroei 
lotuta. 



 
 

10 
 

3.4 Argitalpenak 

ARGITALPENEN ITURRIAK 

Gaur egun, Dialnetetik eta Scopusetik ateratzen dira atarian dauden 
argitalpenak, erreferentziak eta adierazle bibliometrikoak barne. 
Argitalpena Web of Sciencen ere sartuta badago, dagozkion adierazleak 
gehitzen dira. 

Argitalpenen erreferentzietatik abiatuta, aldizkarien atarietako, 
gordailuetako eta sarbide irekiko argitalpen gordailuetako testu osoak 
sartzen dira. 

Gainera, beste argitalpen batzuk ere sar ditzakete ikertzaileek. 
 

Eguneratzeak: 
Dialneteko argitalpenak egunero eguneratzen dira. 

Scopuseko argitalpenak astero eguneratzen dira. 
 

Oraingoz, Espainian erregistratutako patenteak sartu dira atarian; hau da, 
Patenteen eta Marken Espainiako Bulegoan erregistratuta daudenak. 
 
ARGITALPEN MOTAK 

Dokumentu mota hauek daude:  
• Artikulu zientifikoak 
• Liburuak eta liburuen kapituluak 
• Biltzarren akta argitaratuak 
• Doktorego tesiak 
• Bestelakoak (aipamenak, etab.) 
• Patenteak 

ARGITALPENEI BURUZKO INFORMAZIOA: datuak eta estekak 

Argitalpen baten erregistroan honako informazio hau dago: 

• Argitalpenaren datuak, egileen datuak eta haien afiliazioa. 
Erreferentzia RIS formatuan esportatzeko aukera dago. 

• DOIrako esteka, Scopuserako esteka (datu base horretatik badator), 
Google Scholarreko bilaketa, eta testu osora modu irekian sartzeko 
aukera. 

.  

Estekak eta testu osorako sarbidea 

ARGITALPENEI BURUZKO INFORMAZIOA: adierazleak eta 
erreferentziak  

Aldizkarietako kalitate adierazleak eta artikuluaren erreferentzia 
bibliografikoak ere badaude argitalpenaren erregistroan. 

 

 
 

3.5 Adierazleak 

Adierazle hauek ageri dira:  

• Journal Citation Reports (1997tik aurrera) 

• SCImago Journal Rank (1999tik aurrera) 

• CiteScore (2011tik aurrera) 

• Aldizkarien Dialnet indizea (2016tik aurrera) 

• CIRC sailkapena (1974tik aurrera) 

• Journal Citation Indicator (2017tik aurrera) 

• Scopusen jasotako aipuak 

• Web of Sciencen jasotako aipuak 

• Dialnet Métricasen jasotako aipuak 

• Google Scholarren  jasotako aipuak* 

Gainera, egile baten batez besteko eragin normalizatua kalkula daiteke, 
Scopusen egindako argitalpenetatik abiatuta. 

 

Argitalpenen adierazleak eta adierazle globalak eta ikertzaileenak 
UPV/EHUtik kanpo ikusteko, atarian identifikatuta egon behar da. 

 
Horretarako, IDENTIFIKATU  aukeran sartu behar da, atariaren goiko 

aldean, eskuinean. 
 

Euskal Herriko Unibertsitatea hautatu behar da RedIRIS sisteman, eta 
ondoren, LDAP gakoak sartu. 

 

http://jcr-incites.fecyt.es/
http://www.scimagojr.com/
https://www.scopus.com/sources
https://dialnet.unirioja.es/metricas/idr
https://clasificacioncirc.es/clasificacion-circ
https://clarivate.com/wp-content/uploads/dlm_uploads/2021/05/Journal-Citation-Indicator-discussion-paper-1.pdf

ARGITALPEN BATEN ADIERAZLEAK 
Argitalpen baten adierazleak ikusteko, behin argitalpena hautatu denean, 
Ikusi adierazleak aukera zabaltzen da, deskribatzeko datuen eta testu 
osorako estekaren ondoren. 

 
 
IKERTZAILEAREN ADIERAZLEAK 

Ikertzailearen profilean, bere argitalpenei buruzko adierazleak ikus 
daitezke. Adibidez: 

ERAGIN NORMALIZATUA 

Profil pertsonala aktibatu ondoren, eta Editatu profila aukeran identifikatu 
ondoren, ikertzailearen eragin normalizatuaren txostena sortu daiteke, 
Scopuseko argitalpenetatik abiatuta.  
 

Eragin normalizatua 
 

SORTU TXOSTENA 

 

Scopus-a aukeraren arabera egiten da txostena; hau da, artikuluak eta 
berrikuspenak bakarrik hartzen dira kontuan. Dena den, Scopus-b aukera 
sartzea aurreikusi da, biltzarretako komunikazioak ere barne hartzeko.  

UNITATEAREN ADIERAZLEAK 

Ikertaldeko, saileko edo ikastegiko adierazleak ikus daitezke. 

 
 
ADIERAZLE GLOBALAK 

Emaitzak atalean, UPV/EHUren adierazle globalak ikus daitezke. 

3.6 Patenteak 
Espainian 1989az geroztik erregistratutako UPV/EHUko ikertzaileen 
patenteak kontsultatu daitezke; banaka zein ikertalde, sail eta ikastegi mailan 
erregistratuta daudenak. Patenteak izeneko erlaitz espezifikoan ageri dira.  

UPV/EHU mailan, EMAITZAK atalean daude eskuragarri. Urtearen arabera 
kontsultatu daitezke, bai eta patenteen xehetasunak ikusi, atarian ikertzaileen 
profiletara estekatu, testu osoak ikusi eta Patenteen eta Marken Espainiako 
Bulegora estekatu ere.   

 

PATENTEEI BURUZKO INFORMAZIOA 

Ageri diren patente motak 
Gaur egun, INVENESetik datozen patente mota hauek ageri dira:  

• B1 ASMAKUNTZA PATENTEA (AURRETIKO AZTERKETARIK GABE) (1993az 
geroztik) 

• B2 ASMAKUNTZA PATENTEA (AURRETIKO AZTERKETAREKIN) (2001az geroztik) 
• A1 ASMAKUNTZA PATENTEA (1992ra arte) 
• A6 ASMAKUNTZA PATENTEA (TEKNIKAREN EGOERARI BURUZKO 

TXOSTENIK GABE) 
Baliagarritasun modelorik ez da ageri. 

Patentearen deskribapena 
Patente bat hautatzean, bertan parte hartu duten UPV/EHUko ikertzaileak 
eta patentearen datu nagusiak ikus daitezke. 

 

https://www.oepm.es/es/index.html
https://www.oepm.es/es/index.html

UPV/EHUko ikertzaileak 
Ikertzaileen izenak haien egile profilei estekatuta daude, eta profil horietan, 
erlaitz propio batean ageri da patenteei buruzko informazioa. Era berean, 
ikertaldeei, sailei eta abarri lotuta ageri dira patenteak. 

Patenteen eta Marken Espainiako Bulegoa 
Patenteen Espainiako Bulegoaren erregistroan sar gaitezke, bai eta patente 
eskaeraren eta asmakuntza patentearen testu osoetan ere. Ikono hauen 
bidez: 

 

3.7 UPV/EHUren proiektuak 

UPV/EHUko ikertzaileek banaka edo ikertalde, sail eta ikastegi mailan garatu 
dituzten edo garatzen ari diren ikerketa proiektuak kontsultatu daitezke. 
Ikertaldeko kideak soilik ikus daitezke, ez lantaldeetan parte hartzen dutenak. 

Proiektuen erlaitzean ageri dira; bertan, indarrean dauden proiektuak zein 
bukatutako proiektuak sartzen dira. 

3.8 Tesiak 

TESIAK IKERTZAILEAREN PROFILEAN 
Ikertzailearen profilean, defendatutako tesiei, zuzendutako tesiei eta tesien 
epaimahaietan izandako parte hartzeari buruzko informazioa kontsultatu 
daiteke. 
 

 

 

TESIARI BURUZKO INFORMAZIOA 
Unibertsitateen Ministerioaren Teseo datu basean jasota dauden tesiak 
ageri dira batez ere. Aldian behin, tesiak kargatzen dira Dialneten, eta 
ondoren, eguneratu egiten dira Ekoizpen Zientifikoaren Atarian.  

TESI BILAKETAK IZENBURUAREN ARABERA 
Tesiak izenaren arabera bilatzeko, ekoizpen zientifikoaren bilatzailea 
erabil daiteke atariko hasierako orrian. 

 

DEFENDATUTAKO TESIAK 
Emaitzak orrian, sailaren arabera eta urtez urte kontsultatu daitezke 
defendatutako tesiak. 

https://www.educacion.gob.es/teseo/irGestionarConsulta.do

ZUZENDUTAKO TESIAK 

Ikertaldeetako kideek zuzendutako tesiak kontsultatu daitezke, sailaren eta 
ikastegiaren arabera. 

 

SARBIDE IREKIKO TESIAK 

Emaitzak orriko sarbide irekiko atalean, UPV/EHUn defendatutako tesiak 
eta UPV/EHUko ikertzaileek zuzendutakoak kontsultatu daitezke (sarbide 
irekian daudenak, alegia).  

Emaitzak orriko Defendatutako tesiak/Urte bakoitzeko atalean 
ere, Unibertsitatean defendatutako tesiak ageri dira sarbide irekian. 
Hautaketa egiteko, eskuineko laukitxoa markatu behar da. 

 

Tesiak UPV/EHUko Gordailuan 

UPV/EHUren ADDI Gordailu Instituzionalean, UPV/EHUn defendatutako 
tesiak daude gordeta eta eskuragarri. 

 

https://addi.ehu.es/

3.9 Aldizkariak 
ALDIZKARIETAN EGINDAKO ARGITALPENAK 
UPV/EHUko ikertzaileen argitalpenak egiten dituen aldizkari bakoitzeko 
orri bat egin da. Orri horietan, aldizkarietan argitaratutako artikuluak 
(atarian daudenak) eta jasotako aipuak ikus daitezke. Sherpa 
Romeon eta MIARen, zuzenean sar daiteke aldizkari bakoitzeko 
informaziora. 

 

Gainera, adierazleen atalean, UPV/EHUko ikertzaileen argitalpen gehien 
egiten dituzten aldizkarien zerrenda ikus daiteke bai ikertzaile mailan, bai 
taldeka, sailka eta abar, bai Unibertsitate mailan. Urteka iragaz daitekeen 
grafiko bat ere badago, bai erakunde horietako bakoitzerako, bai aldizkari 
bakoitzerako. 
ALDIZKARIAK EMAITZETAN 
EMAITZAK orriko adierazle globalen atalean, Unibertsitateko 
ikertzaileen argitalpenak egiten dituzten aldizkariak ageri dira. Argitalpen 
kopuruaren arabera ordenatu daiteke zerrenda, edo Scopuseko edo Dialnet 
Métricaseko aipuen arabera. 

 

https://v2.sherpa.ac.uk/romeo/
https://v2.sherpa.ac.uk/romeo/
http://miar.ub.edu/

Aldizkari bakoitzaren izenetik, dagokion orrira joan gaitezke, eta bertan, 
aldizkari horretan argitaratutako artikuluak ikusi (atarian daudenak). 

ALDIZKARIAK UNITATEEN EDO IKERTZAILEEN ARABERA 

Unitate jakin bateko (saila, ikastegia, taldea) ikertzaileen argitalpen 
gehien egiten dituzten aldizkariak ikus daitezke, edo banakako 
ikertzaileen argitalpen gehien egiten dituztenak, Adierazleak atalean. 

 

 

ALDIZKARIKO ARTIKULU BATETIK 

Artikulu mailan ere eskuragarri dago aldizkariaren esteka, atarian dauden 
aldizkari horretako beste artikulu batzuk ikusteko (Beste argitalpen 
batzuk:). 

3.10 UPV/EHUren emaitzak 

ARGITALPENAK 

Unibertsitate mailako argitalpenak ageri dira. 

 

Gainera, bilatzailea erabil daiteke atarian argitalpenak aurkitzeko eta 
hainbat alderdiren arabera iragazteko. 

 

SARBIDE IREKIA 

UPV/EHUko tesiak eta argitalpenak sarbide irekian. 

UPV/EHUko TESIAK 

Unibertsitatean defendatutako tesiak kontsultatu ditzakegu, urtearen eta 
sailaren arabera. 

 

Tesiak izenaren arabera bilatzeko, ekoizpen zientifikoaren bilatzailea erabil 
daiteke atariko hasierako orrian. 

LANKIDEAK 

Unibertsitateko ikertzaileak lankide dituzten zentroak ageri dira, 
grafikoki mapa interaktibo batean eta zerrenda moduan. 

 

Erakundeen esteketan, UPV/EHUrekiko lankidetza aztertu daiteke, baita 
argitalpenak ere, maila globalean eta sail, ikertalde eta ikertzaileen mailan. 

PATENTEAK 

Espainian erregistratuta dauden UPV/EHUko ikertzaileen patenteak 
kontsultatu daitezke urteko, eta patenteen xehetasunak ikusi. Patenteen eta 
Marken Espainiako Bulegora ere estekatu daiteke. 

 

ADIERAZLE GLOBALAK 

UPV/EHUren adierazle globalak ageri dira. Honako hauetakoak: Journal 
Citation Reports, SCImago Journal Rank, aldizkarien Dialnet indizea eta CIRC 
sailkapena. 

 

Scopusen eta Dialnet Métricasen jasotako aipu guztiak ageri dira, baita 
Unibertsitateko ikertzaileen argitalpenak egiten dituzten aldizkariak ere. 

 

 

 


